
जिसका उत्‍तर 27 जुलाई, 2015 को दिया जाना है ।
.....
गंगा पुनरूद्धार परियोजना
*65. श्री डी. कुपेन्‍द्र रेड्डी :
     क्‍या जल संसाधन, नदी विकास और गंगा संरक्षण मंत्री यह बताने की कृपा करेंगी कि:
(1) क्‍या गंगा नदी पुनरूद्धार परियोजना पर कार्य आरंभ हो चुका है ; 
(2) यदि हां, तो परियोजना का कार्य किस तारीख से आरंभ हुआ है ;
(3) परियोजना के आरंभ की तारीख से लेकर आज तक किये गए कार्यों का ब्‍यौरा क्‍या है ; और 
(4) परियोजना के लिए कितनी धनराशि निर्धारित की गई है तथा अब कितनी धन-राशि व्‍यय की गई है ?
उत्‍तर
जल संसाधन, नदी विकास और गंगा संरक्षण मंत्री  (सुश्री उमा भारती)
(क) से (घ)
विवरण सभा पटल पर रख दिया गया है । 
‘गंगा पुनरुद्धार परियोजना’ के संबंध में श्री डी. कुपेन्‍द्र रेड्डी द्वारा पुछे गए और दिनांक   27 जुलाई, 2015 को राज्य सभा में उत्तर दिए जाने वाले तारांकित प्रश्न संख्या *65 के भाग (क) से (घ) के उत्तर में उल्लिखित विवरण
(क) और (ख) जी, हाँ । गंगा नदी की सफाई वर्ष 1985 में गंगा कार्य योजना-I (जीएपी-I) के अंतर्गत शुरू की गयी थी और वर्ष 1993 से इसे गंगा कार्य योजना-II (जीएपी-II) के रूप में जारी रखा गया। एक नए दृष्टिकोण के साथ वर्ष 2009 में बेसिन व्‍यापी दृष्टिकोण से राष्‍ट्रीय गंगा नदी बेसिन प्राधिकरण (एनजीआरबीए) शुरू किया गया था। राष्ट्रीय स्वच्छ गंगा मिशन (एनएमसीजी) की स्थापना 12 अगस्त, 2011 को एक पंजीकृत सोसाइटी और राष्ट्रीय गंगा नदी बेसिन प्राधिकरण (एनजीआरबीए) की कार्यान्वयन संस्‍था के रूप में की गई थी । केन्‍द्रीय मंत्रिमंडल ने 5 वर्ष (2015-19) के लिए 20,000 करोड़ रुपये की कुल लागत से गंगा की सभी उपनदियों को एक कार्यक्रम के तहत लाकर गंगा नदी के संरक्षण के लिए एक व्यापक दृष्टिकोण के रूप में 13 मई, 2015 को नमामि गंगे कार्यक्रम को अनुमोदन दिया है । 
(ग) और (घ) स्वच्छ गंगा कार्यक्रम में मुख्य रूप से प्रदूषण नियंत्रण पर जोर दिया गया है । प्रारम्‍भ से और एनजीआरबीए के शुरू किए जाने तक (वर्ष 1985-2009), गंगा सफाई की 966 परियोजनाएं शुरू की गयी थीं। इनमें से 902 परियोजनाएं पूरी हो गयी थीं और 2495.73 मिलि‍यन लीटर प्रतिदिन (एमएलडी) परिशोधन क्षमता सृजित की गयी थी। एनजीआरबीए के अंतर्गत गंगा की मुख्‍य धारा के राज्‍यों में 55 शहरों में 93 परियोजनाएं मंजूर की गयी हैं जिनकी लागत 7350.38 करोड़ रूपए है। मंजूर परियोजनाओं से 762 एमएलडी की परिशोधन क्षमता सृजित होने का अनुमान है। केंद्रीय मंत्रिमंडल ने 13 मई, 2015 को पांच वर्ष (2015-19) के लिए 20,000 करोड़ रुपये की कुल लागत से नमामि गंगे कार्यक्रम अनुमोदित किया है। वित्तीय वर्ष 2015-16 के लिए 2750 करोड़ रुपये की राशि आबंटित की गई है जिसमें घाट कार्यों के लिए 100 करोड़ रुपये शामिल हैं । मुख्य गंगा नदी के किनारे पर स्थित गांवों को खुले में शौच से मुक्त करने के लिए पेयजल एवं स्वच्छता मंत्रालय को वित्तीय वर्ष 2015-16 (प्रथम तिमाही) के दौरान आज की तारीख तक 263 करोड़ रुपये की राशि हेतु प्राधिकार पत्र जारी किया गया है । 

